
CCaaddiizzeekkoo  iinnaauutteerriiaakk
eezzaagguuttzzeekkoo  aauukkeerraa,,
eettzzii,,  hheerrrriikkoo  kkaalleeeettaann

IÑIGO TERRADILLOS

Ikuskizun berezia izango da
etzi Tolosako Alde Zaharreko
kaleetan, musika eta satira uz-
tartuko dituena, hain zuzen.
Izan ere, Ezpeleta ostalarien el-
karteak lagunduta Cadizeko
(Espainia) Chirigota ariko da
emanaldia eskainiz. Iluntze
partean eskainiko dute lehen-
dabiziko saioa, 19:00etatik
21:00etara, eta ondoren, Gau-
giroko kontzertuaren ostean
berriro ere aterako dira kalera,
giroa alaitzera.

Denera, 6 kidek osatzen dute
chirigoten taldea, eta abesteaz
gain, instrumentu desberdinak
ere jotzen dituzte, kaxa, dunba-
la eta gitarra, esaterako. «Cadi-
zeko benetako erritmoak iza-
ten dira interpretatzen ditugu-
nak», azaltzen du Antoniok,

KULTURA�

Chirigotero talde bat ariko da arratsaldean eta gauean 
giroa alaituz; euren tradizioak ezagutaraztea dute helburu

Cadizeko Chirigota taldearen emanaldietako bat. HITZA

kideetako batek. Abestiei da-
gokionez, bai erakundeen bai
eta pil-pilean dauden gaien in-
guruan aritzen dira. «Gure as-
moa kritika egitea da, baina
kritika umoretsua; era berean
gauzei euren izenarekin dei-
tzea gustatzen zaigu, barre egi-
tea, ondo pasatzea baita helbu-
rua», dio. Dena den, antza guz-
tiek ez omen dituzte berdin
ulertzen abestietako letra ho-
riek, eta batzuk ez omen dituz-
te hain modu onean hartzen.
«Jendeari orohar asko gusta-
tzen zaizkie gure kantuak, eta
oso ondo pasatzen dute, baina
beste batzuk ez, agian kontser-
badoreagoak direlako edo».

Tolosan etzi eskainiko duten
saioari dagokionez, Espainia-
ko Erret familiaz jantziko dira,
eta familia horretaz kritika sati-
rikoa egingo dute. Horretaz

gain, beste hainbat gai ere jo-
arrtuko dituzte, erlijioa, esate-
rako.

Kultura ezagutarazi

1994. urtean sortu zen talde
hau, eta ordutik emanaldiak
eskainiz aritu dira. Espainiako
hainbat herritan egon dira, eta
baita Kuba, Uruguai,Alemania,
Maroko edota Mexikon ere. Etzi
Tolosan egongo badira ere, au-
rretik Ordizian eta Donostian
ere saioak eskaini dituzte. Bes-
te lurraldeetara joaten direne-
an helburu bezala Cadizeko
inauterien tradizioak ezaguta-
raztea izaten dute.«Tolosak ere
inauterien tradizio handia du,
beraz, guk ere asko izango
dugu bertatik ikasteko; ea jen-
deari gurea gustatzen zaion»,
azaltzen du chirigoteroak.

KULTURA SAILAK DIRUZ LAGUNDUTAKO HEDABIDEA

Belcako Aitor Ocampos
Euskadiko txapelduna

TXIRRINDULARITZA�

Eskualdeko taldeak asteburuan parte hartu
zuen probetan emaitza onak lortu zituen 

ERREDAKZIOA

Belca-Oriako taldeak emaitza
ezin hobeekin jarraitzen du.
Iragan asteburuan hainbat
probetan hartu zuten parte
eskualdeko taldeko txirrindu-
lariek, eta hainbat garaipen
eskuratu dituzte. Horien arte-
an aipatzekoa da Aitor Ocam-
posen garaipenarekin, aur-
tengo Euskadiko Txapeldun
berria dela errepideko moda-
litatean.

Larunbatean, Ordizian, ka-
deteen mailako XXXIV. Txapel
Gorri proban hartu zuten par-
te. 61 kilometro eta gero, hel-
mugara Xabier Aranzeta hel-
du zen lehena, eta 38 segun-
dora, 8. postuan Belca-Oriako
taldeko Mikel Eguren. Egun
berean, junior kategoriko txi-
rrindulariak, Bergaran izan zi-
ren XVI. Santa Marina Sarian.
101 kilometroko ibilbidean ze-
har, Udana eta Deskargako
mendateak igo zituzten txi-
rrindulariek, eta horiek igaro-

ta,Aitor Ocampos joan zen au-
rretik. Bergarako helmugarai-
no ez zuen inork aurreratu.
Lasterketa honetan Belca -
Oriako taldeak «nagusitasun
osoa» izan zuen, besteak bes-
te Ocamposek bi sari lortu zi-
tuelako, helmugako lehena eta
mendatekoa, eta taldeak Tal-
dekako saria lortu zuen. Arra-
tsaldean ere, afizionatu maila-
ko lasterketa izan zen, Lehen-
dakari sariaren baitakoa,
Sopelan, eta Hernialdeko Oxel
Leunda Belca-Oriako taldeko-
ak 8. postua lortu zuen.

Euskadiko txapela

Bestalde, igandean errepide-
ko Euskadiko Junior Txapela
jarri zen jokoan Plentzia eta
Lemoiz artean, eta Aitor
Ocampos txirrindularia izan
zen irabazlea. Hala, aurtengo
Euskadiko Txapeldun izatea
lortu du Belca-Oriako taldeko
kideak. Taldeko Jon Gorosti-
dik 8. postuan amaitu zuen.

Aitor Ocampos Bergarako helmugan. JUAN MARI TOLIN

Miguel Angel Juaristi Basso
Txusterra

––GGooiiaann  bbeeggoo––

hilberria�

Bieleko langileok

gogoan izango zaitugu

HHiirriigguunneekkoo  ssaarrrreerraakk
hhoobbeettzzeeaa  ddaa  aassmmoo  
nnaagguussiieettaakkoo  bbaatt

ESTI EZEIZA

Datorren 8-10 urteetan garatu-
ko den Hiri Ordenazioko Plan
Orokorra prestatu dute Tolosa-
ko Udalekoek. Honen helburua
Tolosaren etorkizuna hirigin-
tza ikuspuntutik ordenatzea
da, etxebizitza, jarduera eko-
nomiko, errepideen inguruko...
beharrei erantzunez. Honeta-
rako, betiere, kontutan hartuta
jasangarritasuna eta inguru-
mena. Hiriaren kanpoaldeko
itxura ezezik barrukoa nolakoa
izango den ere zehazten du
egitasmoak. Bere baitan, pun-
tuz puntu agertzen dira ondo-
rengo atalen xehetasunak: az-
piegiturak, pasealekuak, erre-
pideak, aparkalekuak,...

KOMUNIKAZIOA
�Tolosako sarreren ordena-
zioa: Olarrain eta Donostia
etorbidearena.
�Errepide berria Asuncion
klinikara.
�Uzturre kalea ireki eta urba-
nizatzea.
�Tunela eraikiko da, Izaskun
eta Bidebieta Berazubirekin lo-
tzeko.
�Amarotz auzoak erdialdea-
rekin duen konexioa hobetu
eta ordenazioa berriz egin.
�Elkano kalea eta San Fran-

HIRIGINTZA�

Ia 3.000 etxebizitza berri eraikitzea aurreikusten da Plan
Orkorrean; horietatik %30 babes ofizialekoak izango dira

Donostia etorbidearekin batera Olarraingo sarrera berritzea aurrekusten dute Plan Orokorrean. E. EZEIZA

ESPAZIO LIBREAK
�Arkaute parkean 12.531 me-
tro karratu izango dira.
�Elosegi inguruan 27.005 me-
tro karratuko espazio berdea
izango da.
�Zumarditxikian 3.966 metro
geratuko dira.
�Zabalarreta parkean 8.883
metro karratu libre egongo
dira.
�Iurreamendiko parkea izan-
go da ingurune berde handie-
na honek 45.510 metro karratu
izango ditu.
�San Blasko parkean 36.648
metro karratu izango dira pa-
seatzeko.

AUZOAK
Aldaba. 8-10 etxebizitza berri
egitea aurreikusten da. Dau-
den etxebizitzen hirigintza
erregimena aztertu eta zehaztu
zein kontsolidatzen diren ikusi.
Dotazioen aurreikuspena ere
egingo da, bereziki, komunika-
zio, ekipamendu eta zerbitzuen
azpiegiturei dagokiena. Azke-
nik, urbanizazioa egin eta hiri
zerbitzuak jarriko da.
Bedaio. 24 etxebizitza berri
eraikiko dira. Bestalde, dauden
eraikinen hirigintza erregime-
na aztertu eta zehaztuko da,
zein kontsolidatzen diren ikus-
teko. Dotazioen aurreikuspena
ere gauzatuko da, bereziki, ko-
munikazio, ekipamendu eta
zerbitzuen azpiegiturei dago-
kiona. Urbanizazioa ere egingo
da, eta hiri zerbitzuak jarri. Az-
kenik, auzoaren gunean dago-
en behitegia tokiz aldatuko da.
Urkizu. 16 etxebizitza berri
eraikiko dituzte. Bestalde, dau-
den eraikinen hirigintza erre-
gimena aztertu eta zein kontso-
lidatzen diren zehaztuko da.
Dotazioen aurreikuspena ere
gauzatuko da, bereziki, komu-
nikazioa, ekipamendu eta zer-
bitzuen azpiegiturei dagokio-
na. Azkenik, urbanizazioa egin
eta zerbitzuak jarriko dira.

JARDUERA EKONOMIKOAK
�Donostia etorbidearen bizi-
berritzea (72.600 m2).
�Usabal industrialdea handi-
tzea (24.800 m2).
�Apattaerreka industriagu-
nea (85.490 m2).
�Olarrain (10.000 m2).

APARKALEKUAK
�Tolosako sarreretan: Ola-
rrain, Arramele ingurua, suhil-
tzaileen ondoko zorua eta Zu-
mardi Handiak dituen aukeren
azterketa.
�Erdialdean: Alondegia, Ron-
dilla kalearen luzapena, Renfe-
ren geltokia, Zumardi Txikia
eta Euskal Herria plaza.
�Bertakoentzako aparkale-
kuak: Oria ibaiaren ezker aldea
(Alde Zaharra), Amarotz eta bi-
zitegi edo etxebizitza gune be-
rrietakoak.

tziskoren atzealdea irekitzea
aurreikusten da.
�Oinezkoentzako pasabide-
ak:Belate-Arkaute,Mustad,Zu-
malakarregi-Sakramentinoak,
Olarrain-Usabal.
� Irisgarritasun baldintzak
hobetu hainbat lekutan: Bide-
bieta-Izaskun, Ollangor, Zuloa-
ga-Txiki...

ETXEBIZITZAK
�Plan orokor honetan ezarrita
daude orokorrean, babes ofi-
zialeko etxebizitzen gutxi gora-
beherako portzentaia: babes-
tuak %60,horietatik erdiak,ba-
bes ofizialekoak eta gainontze-
koak, tasatuak. Bestalde, gai-
nontzeko %40a etxexizitza li-
brea izango da.
�Beste neurri batzuk: Gara-
tzen ari diren bizitegien kon-
tsolidazioa; etxebizitza tipolo-
gia lurzoruaren lege berrira
egokitzea (bloke tipologiak);
hauen gutxieneko tamaina
ezartzea eta bataz besteko be-
rriak ezartzea. Etxebizitza hu-
tsak erabiltzea eta degrada-
tuak birgaitzea. Beheko solai-
ruetan, tarteko solairuetan eta
erdisotoetan bizitzeko aukera
izateko moldatzea, baita teila-
tupeetan ere. Azkenik, etxebizi-
tza berriak moldatzeko aukera
izatea, lur urbaniza ezinetan.

�Hiri Ordenazioko Plan Oro-
korraren arabera, datorren 8-
10 urteetan 2.973 etxebizitza
berri eraikiko direla aurreikus-
ten da Tolosan. Errealojatuko
diren 191k ere datu honen bai-
tan sartzen dira. Eremu nagu-
siak bi izango dira: alde bate-
tik, dagoeneko abian dagoen
Voith-Gorostidikoa, hemen 675
etxebizitza eraikiko baitira.
Bestetik, San Esteban auzokoa,
eremu honetan 1.066 bizitza
egitea aurreikusten baita.

EKIPAMENDUAK
�Asuncion klinikako aparka-
lekuaren eraikitzea.
�Berazubiko estadioa hobe-
tzeko proiektua.
�Alondegiko Zentro Geronto-
logikoa.
�Txotxongiloen Nazioarteko
Zentroa Euskal Herria plazan.
�Amarozko ekipamenduen
hobekuntza eta ordenazioa.
�Auzoetako ekipamendua
(Aldaba, Bedaio eta Urkizu).
�San Estebango ekipamen-
dua, Ferialekuaren eta Bonbe-
renearen ordezkoa.
�Museoa Jesusen Bihotzaren
eraikinean.
� Haur eskola berria Berazu-
bin.
�Kultur zentroa Arkaute par-
kean.

TELEFONOAK�

Larrialdiak. ((112)) 
Osasuna.
�Alegialdea. Osasun z.: 653212
�Anoeta-Alkiza-Hernialde.
Medikua: 65 23 39
�Asteasu. Medikua: 692423
�Baliarrain. Medikua: 889003 
�Berastegi-Elduain. Medikua:
683361
�Bidegoian. Medikua: 681134
�Ibarraldea. Osasun etxea:
672411
�Ikaztegieta. Medikua: 653329
�Irura. Osasun zentroa: 690720
�Leitza. Osasun z.: 948 510800
�Orendain. Medikua: 655595
�Orexa. Medikua: 682228
�Tolosa. 
�Anbulatorioa, larriald:461111
�San Esteban: 006800
�Gernikako arbola: 006900
�Amarozko dispen.: 672637
�Asunzion klinika 675799 - 

67 53 90 (larrialdiak)
�DYA: 672536
�Gurutze Gorria: 674888

�Villabona. Anbulat.: 006970
�Zizurkil. Aiztondo zerb: 693930
Garraioak.
�Renfe: 902 24 02 02
�Donostiako autobusa: 361740
�Tolosaldea bus: 650621
�Leitzaran autob.: 948 221015
�Taxia: 670420
�Taxia (Leitza): 608 873016
Besterik.
�Ertzaintza: 538820
�Tolosa-Udaltzaingoa: 675858
�Tolargi: 650016
�Iurramendi egoitza: 670325
�Tolosa gasa: 675320

Lau bikote
lehiatuko dira
gaurko 
finalerdietan 

PALETA�

19:00ak aldera hasiko
da lehen partida; 
gainontzekoak bezala,
Berazubin izango da

E. EZEIZA

Gaur jokatuko dira Tolosa
CFren 39. Paleta Txapelketa-
ko finalerdiak. Asteleheneko
emaitzak eta gero, gaur
19:00etatik aurrera ikusi
ahal izango diren norgehia-
gokak ondorengoak izango
dira: Otermin eta Goitiak osa-
tutako bikotea Zabaleta eta
Urdanpilleta bikotearen aur-
ka ariko da. Eta jarraian, Lon-
txo eta Nazabal, Artola-Txe-
peren kontra ariko dira.

Finalerdien ostean jakingo
da nortzuk jokatuko duten
ostiralean izango den finale-
an.



KKoolloorreettssuu  hhaassii  ddiirraa  ssaannttiiooaakk

IMANOL GARCIA

Hasi dira zortzi egunez iraungo
duten Villabonako Santio jaiak.
Atzo arratsaldean bota zuten
Eresargi Txiki abesbatzakoek
txupinazoa. Kolorea eman zio-
ten jaien hasierari, Lubaki ba-
tukada taldearekin batera. Ere-
sargi Txikikoak kalejiran joan
ziren Lubakikoekin, maskara
biziak jantzita eta perkusio tal-
deari laguntzen maraka eta txi-
libituekin. Behin balkoian zeu-
dela, eta aurretik jendearen ar-
tean letra banatu ondoren,
Villabonako Martxa abestu zu-
ten. Ondoren umore ukituz
egindako pregoia eta suziria
bota zuten. Plazan elkartutako-
ek xanpain botila batzuk ere
hustu zituzten.

Beste ekitaldirik ere izan zen
atzo, Olaederra frontoian egin-
dako txapelketak esaterako.
Eskuz binaka, Eneko Ugarte-
mendia eta Xabat Laborde bi-
koteak 22-12 irabazi zion Be-
ñat Iguaranek eta Ioritz Pere-
zek osaturiko bikoteari.
Frontenisean berriz, Xabi Agi-
rrezabalak 22-20 irabazi zion-
Xabier Aierzari. Bestalde, he-
rritar ugari elkartzekoak ziren
Errebote plazan herri afarian
atzo gauean. Ondoren, 100 la-
gun inguruk parte hartu zuten
aurten berriro egin den dan-
borradan, orain arteko partai-
detza handienarekin.

Gaurkorako, Santio Eguna,
hainbat ekitaldi izango dira
goizean goiztik hasita: soka-
muturrra, mariatxiak, Udalba-
tzaren bisita Santio egoitzara,
dantzari txikien emanaldia,
soka dantza eta dantzaldia
Laiotz taldearekin.

VILLABONA�JAIAK

Eresargi Txiki abesbatzak bota zuen atzo jaiei hasiera eman dien txupinazoa

Eresargi Txiki abesbatzako kideek udaletxe aurreko taularen gainean animatu zuten jaien hasiera. I.G.

Eskuz binakako eta fronteniseko finalistak garaikurrekin. I. GARCIA

ALBIZTUR�

Haurtzaindegia
eta Udala, gaur
eta etzi hizpide
Gaur Albizturko udaletxean,
19:00etan, haurtzaindegia-
ren beharraz hitz egingo
dute bileran. Interesa duen
guztiak bertan agertzea es-
kertuko du Udalak. Bestalde,
etzi, 21:30ean, udaletxean
herri batzarra izango da
udaltalde berria aurkeztu,
antolamenduaz hitz egin eta
herriaren egoera azaltzeko.

ANOETA�

Alkartasunean
bazkaria San
Inazio Egunean
Alkartasuna biltokiak bazka-
ria antolatu du bigarren aldiz
San Inazio Egunerako, hila-
ren 31n, 14:00etan. Biltokian
bertan izango da eta 16 euro
balioko ditu. Bazkariaren on-
doren dantzaldia izango da.
50 lagunentzako lekua dago
eta gutxi batzuk falta dira ko-
purua betetzeko. Izena ema-
teko azken eguna etzi izango
da. 18:00etara eta 20:30era
eman daiteke izena biltokian
bertan.

Begiraleen 
lan poltsa 
osatu nahi 
du Udalak

ANOETA�

Deialdia 2007-2008 
ikasturtera begira egin
du; euskara jakitea
ezinbestekoa da

ERREDAKZIOA

Anoetako Udalak begiraleen
lan poltsa osatu nahi du
2007-2008 ikasturtean mota
desberdinetako ikastaroak
emateko: euskal dantzak, pi-
lota, plastika, marrazketa, an-
tzerkia, masajea, punto eta
gakorratza, eskulanak, auto-
estima, elikadura, komunika-
zioa, sexualitatea, botika na-
turalak, perkusioa, graffiti
eta bestelakoak. Ezinbeste-
koa da euskara jakitea. Inte-
resatuek curriculuma aurkez
dezakete udaletxean edo e-
mailez bidali (tsoto@anoe-
ta.net), azalduz zein ikastaro
emango luketen. Epea iraila-
ren 14ra arte.

Batukada eta Eresargi Txikikoak kalejiran eta txupinazoaren aurreko pregoiaren une bat. I. GARCIA



MMuussiikkaa  bbaatteeaann  eettaa  kkiirroollaa  bbeesstteeaann

NEREA URBIZU

San Inazio jaiak asteburu ho-
netan hasiko dira Tolosaldean.
Altzo eta San Inazio auzoa izan-
go dira jaietan izango direnak.
Lau eguneko egitaraua presta-
tu dute Altzon, asteburua eta
San Inazio Eguna bera aprobe-
txatuz. Ibarrako San Inazion,
berriz, larunbata eta igandea
aprobetxatuko dituzte.

Altzoko festek beti izan dute
ospe handia,batez ere kontzer-
tu edo musika aldetik talde
ezagunak izan direlako. Aurten
ez da atzean geratu, eta plaza-
ko giroa hobetzeko J&K (Jo ta
Hanka), Trikizio, Laiotz eta Ku-
pela aukeratu dituzte, hurrenez
hurren. Ez da, baina, Altzoko
jaietara joateko aitzakia baka-
rra musika, bertsolari handie-
kin zita ere badelako lehenen-
go egunean, larunbatean, hain
zuzen. Bertan Amaia Agirre,
Amets Arzallus, Sustrai Colina
eta Aitor Mendiluze, besteak
beste, ariko dira. Hau pilotale-
kuan izango da, eserleku eta
guzti, bertsozaleen gustura.

Igandean jubilatuek Arandia

SAN INAZIO JAIAK�

Altzon eta Ibarrako San Inazio auzoan
ospatuko dituzte asteburutik aurrera,
adin guztietarako prestatutakoekin

Aurten ere Alurr dantza taldekoak izango dira Artea herritarrekin batera, Altzoko plazan. N. URBIZU

jatetxean hamaiketakoa izango
dute, eta ondoren pilota parti-
dak ikusteko aukera frontoian
izango da. Urtero bezala, aur-
ten ere herritarren arteko
apustuak izango dira, eta ba-
rrea eta giroa ziurtatuta izango
dira honekin.

Haurren Eguna 

Astelehena haur eta gaztetxo-
en eguna izango da Altzon: jo-
lasak eta jinkana izango dira
herrian zehar, 11:30a aldera.
Arratsaldean, berriz, ume jola-
sak eta merienda izango dira.
Plazan emanaldi berezia eskai-
niko dute ondoren Trikuharri
taldekoek: 1, 2, 3... Inaxito! ize-
na du eta bertso-antzerkia da,
helburu nagusia haurren iru-
dimena lantzea dutelarik.

Zikiro jatea ez dute alde ba-
tera utzi aurten ere ez Altzon.
Sarrerak salgai daude Arandia
jatetxean 20 euroren truke, eta
beti bezala, jende asko espero
dute bertan, pilotalekuan.

Asteartean, berriz, txirrindu-
larien Calcinor proba izango
da, erlojuaren aurkakoa, ale-

EEGGIITTAARRAAUUAAKK�EGUNEZ EGUN

Hauek dira izango diren
ekitaldiak bi tokietan.

ALTZOKO JAIAK
UZTAILAK 28, LARUNBATA
11:00. Jaien hasiera,
buruhandi, txistulari eta
Iraunkorrak txarangak alaiturik. 
Ondoren: Altzoko Artea eta
Ibarrako Alurr dantza taldeko
gaztetxoen emanaldia.
12:00. Txakoli probaketa. 
Jarraian Toka Txapelketa.
15:30. Mus txapelketa azkarra
herritarrentzat (izena emateko
epea 14:00etan itxiko da).
15:30. Plater hausketa
herrikoia (antolatzaileak ez dira
ezbeharren arduradun egingo).
18:30. Frontoi zaharreko.
Pilota Txapelketako finalak.
22:30. Bertso jaialdia: Amaia
Agirre, Amets Arzallus, Sustrai
Colina, Jexux Mari Irazu, Aitor
Mendiluze eta Angel Mari
Peñagarikano.
Ondoren. J&K berbena taldea.

UZTAILAK 29, IGANDEA
11:00. Jubilatuen
hamaiketakoa.
12:00. Pilota partidak frontoi

berrian:Herriko gaztetxoak:
Aitzol Galarraga–Iñaki Olano
eta Xabat Ibarguren–Mikel
Artola.
Afizionatuak:
Renobales–Galarraga eta
Elurbe-Garmendia.
18:30. Herritarren arteko
apustua.
Ondoren: Sagardo dastaketa
Unsain Anaiekin. 
23:00. Trikizio taldearekin
dantzaldia.
Atsedenaldian: Aulki jokoa.

UZTAILAK 30, ASTELEHENA
11:30. Haur eta gaztetxoen
festa: jolasak, jinkana...
16:00. Ume jolasak.
17:00. Merienda.
18:00. Inaxito 1,2,3... bertso-
antzerkia herriko plazan.
20:30. Zikiro-jatea frontoian.
00:00. San Inazio eresia.
Ondoren: Laiotz taldearekin
dantzaldia goizaldera arte. 

UZTAILAK 31, ASTEARTEA
08:30. Goiz eresia herriko
txistulariarekin.
10:00. Meza Nagusia.
Ondoren. herriko trikitilari eta

txistulariak plaza inguruan
hasiko dira jotzen.
11:30. Erlojuaren aurkako
afizionatu mailako
txirrindularien XVI. Altzoko
Igoera (CALCINOR Saria).
18:00. Patxi Perezen
emanaldia.
21:00. Zahagi ardoa.
Ondoren: Asto Karrera.
Jarraian Kupela taldea.

Aurten pintxo dastaketa izango da San Inazio auzoan. I. GARCIA

SAN INAZIO AUZOA
LARUNBATA, UZTAILAK 28
10:00. San Inazio auzoaren
jaien hasiera ohiko
txupinazoarekin. 
Ondoren: kadeteen futbol
partidak. 
10:30. Haur jaialdia; globo
gerrarako bainujantzi eta
txankletekin joatea komeni da.
Toka ere izango da.

11:30. Tortilla lehiaketa eta
pintxo dastaketa.
17:30. Die Boss e Izegem
belgikar taldearekin dantzak. 
18:30. Sokatira Ibarrako eta
Izaskungo taldeen artean. 
19:30. Txokolatada hurbiltzen
direnentzat. 
23:00. Berbena DJ Gabirekin.  

IGANDEA, UZTAILAK 29
09:30. Diana herriko
dultzaineroen eskutik.
10:30. Kalejira trikitixa
taldearekin.
11:00. Futboleko finalak
jokatuko dituzte.
12:30. Jesus Mari Azurmendi
eta Unai Otaño aizkolariak,
trikitixa eta bertsolariak.
18:30. Jaien amaierako
petardo-sorta.   

SALGAI
Leihoak eta atea. Oso egoera
onean dauden poliuretanozko
leihoak eta egurrezko atea.
Deitu: 678 63 65 21.

iragarki laburrak�

gia. Hau 11:30ean izango da,
trikitilari eta txistularien ondo-
ren. Asto karrera gau partean
ere antolatu dute,eta festak bu-
katzeko Kupela taldearen saioa
izango da. Ezbairik gabe, fes-
tak bukatzeko modu aproposa,
alai, hain zuzen.

Ibarrako saninazioak

Ibarrako San Inazio auzoan bi
egunetan zehar ospatuko di-
tuzte saninazioak. Iaz maiatze-
an ospatu zituzten jai hauek,
eta aurten berreskuratu dute

berezko eguna. Oinarria, aur-
ten, futbola eta aizkora izango
dira. Bestalde, haurrentzako
egun polita antolatu dute la-
runbaterako: globo gerra. Ho-
netarako, antolatzaileek bainu-
jantzia eta txankletak erama-
tea gomendatu dute, urarekin
ariko baitira.

17:30ean belgikar talde ba-
tekin dantzak izango dira. Die
Boss e Izegem da talde berezi
hau. Ondoren, ez da sokatira
faltako. Nor baino nor ariko
dira Ibarrakoak eta Izaskungo-
ak plazan bertan.

Igandean, goizean, musika-
ren ondoren (trikitixa eta dul-
tzaineroak) kirolaren txanda
izango da. 11:00etan futboleko
finalak izango dira ikusgai, eta
ondoren, sariak banatuta, aiz-
kolarien saioa izango da: Unai
Otaño herritarra eta Jesus Mari
Azurmendi ariko dira aurtengo
festetan. Hauekin batera ber-
tsolarien saioak ere izango
dira.

Jaiak arratsaldean bukatuko
dira, petardoen zaratekin.
Hauek 18:30etik aurrera en-
tzun ahal izango dira.



«Herri honek 
batzarren bidez 

funtzionatzen du beti»

ASIER IMAZ

Orexan ezker abertzaleak ba-
karrik aurkezten du hautes-
kundeetan zerrenda, nahiz eta
aurtengoak PPk ere aurkeztu
duen. Hala eta guztiz ere, hau-
teskundeak burutu baino le-
hen, herritarrek Udala osatuko
duen lan taldea aukeratua iza-
ten dute. Legealdi honetan,
Unai Elolari (Orexa, 1981) toka-
tu zaio taldeburu lana.
NNoollaa  aauukkeerraattzzeenn  ddaa  aallkkaatteeaa
zzuueenn  aallddeerrddiiaann??
Herri honetan beti alderdi poli-
tiko bakarra ateratzen da, ez-
ker abertzaletik ateratzen
dugu zerrenda. Lehenik ze-
rrenda horretako taldea egiten
dugu prest dagoen jendearen
artean, ondoren herriak auke-
ratzen du azken taldea. Etxe
guztietara pasatzen da aukera
beraiek 20 lagun horien artean
bozkatzeko. Herri bileran ate-
ratako 20 izenetatik 6 lagun ge-
ratzen dira azkenean. Hauen
artean azkenik, alkatea eraba-
kitzen da.
BBaattzzaarrrreettaann  hhaarrttzzeenn  ddiirraa  eerraa--
bbaakkiiaakk  bbeerraazz..  
Bai. Herri honek batzarretan
funtzionatzen du.Etxe guztieta-
tik bat behintzat azaltzen da bi-
leretara, beraz, etxe guztiak ja-
kinaren gainean egoten dira.
HHeerrrriikkoo  llaannaakk  eerree  aauuzzoollaanneeaann
eeggiitteenn  ddiittuuzzuuee??
Udalean nahiko diru gutxi
dago, eta horretaz gain aitzakia
polita da. Herria bildu egiten
gara, ondoren afari merienda
egiten dugu, herriko lanak egi-
teko, lan zailak ez ditugu horre-

Erreleboetan lan eginez eta herriko alkate, Unai Elolak 
denbora libre gutxi izango du hurrengo lau urteetan

UUNNAAII  EELLOOLLAA�OREXAKO ALKATEA

A. IMAZ

la egiten baina herria txukun-
du eta antzekoak auzolanean
egiten ditugu.
ZZeeiinn  ddaa  UUddaall  ttaallddeeaarreenn  ffuunn--
ttzziioonnaammeenndduuaa??
6 lagunenak astero biltzen
gara. Lanak banatzen ditugu
eta bakoitzak bere funtziona-
mendua ematen du. Ondoren
astero biltzen gara gauzak nola
doazen ikusteko... eta aurrera.
AAllkkaatteeaakk  bbaa  aall  dduu  ssoollddaattiikk??
Ez, ez, alkateak soldatarik ez
du izaten... Hori pena bat da
baina soldatik ez dauka. Agian
hurrengo urterako begiratzen
hasi beharko dugu [kar, kar].
ZZeeiinn  ddiirraa  lleeggeeaallddii  hhoonneettaakkoo
pprrooiieekkttuuaakk??
Badaude egin behar diren gau-
za pare bat; frontoia pixkat txu-
kundu eta irekia denez, pixkat
itxi egingo dugu. Ume batzuk
ere badaude aspaldiko partez
eta haientzat ere zerbait egin
beharra daukagu. Herriko bi-
deak eta oinezkoentzako bide-
ak ere txukuntzeko asmoa
dago. Lan hauetaz gain, apustu
handi xamarra izan daitekeena
dugu buruan, energi berrizta-
garrien inguruko proiektua
hain zuzen ere. Ikerketa bat
egingo da aukerak aztertzeko
eta ondoren ikusiko da aurrera
eraman daitekeen.
EEgguuzzkkii  xxaaffllaakk??
Hiru aukera aztertuko dira: hai-
zea, eguzkia eta Orexan ura de-
zente dagoenez, baita urarekin
lotutakoa ere. Baina lehenik
herri guztiaren ikerketa bat
egin behar da, horren arabera,
herriak erabakiko du zer egin
edo zer ez egin.

ZZeennbbaatt  bbiizzttaannllee  ddiittuu  OOrreexxaakk??
123. Aspaldiko urteetako
gehiena. Haurtzaindegi bat ere
badugu eta mementu honetan
bost ume daude. Hurrengo
ikasturterako lau edo bost ere
badira izena eman duten ume-
ak.
EEttxxeebbiizziittzzeenn  eeggooeerraa??
Aurreko legealdian hori lotuta
utzi zen. Herriko beharren ara-
bera 12 etxebizitza berri egin
ziren, bertako 6 edo 8 sartu zi-
ren eta besteak kanpotik etorri
ziren. Horrekin, aurrera begira
beharrak lotuta daude behin-
tzat.
HHeerrrriikkoo  ttaabbeerrnnaa  eerree  bbeerrrriizz  zzaa--
bbaalldduu  dduuzzuuee??
Hauteskunde bezperan zabal-
du zen. Herria tabernarik gabe
oso tristea geratzen da eta
orain nahiko mugimendu dago.
Nafarroatik etorri dira langile-
ak, eta euskara ikas dezaten
euskaltegiarena jadanik lotuta
daukagu.

6 tolosaldeko eta leitzaldeko hitza

Anoeta. Berriki eraiki eta kanpoaldera
begira dagoen etxebizitza. Garajea
aukeran, altzariz hornituta. 282.500
euro.
Anoeta. Harrizko baserrian 
90m2ko etxebizitza salgai. Berritzeko.
Betelu. Hiru logelako etxebizitza.
Egongela, sukaldea, bi bainugela, terra-
za eta altzariz hornitua. Egoera ezin
hobean.
Donostia. Mandasko duke kalean etxe-
bizitza salgai dago 
atikoarekin. Erabat eraberritua.

Ibarra. Etxebizitza, 3 logela, sukaldea
eta berogailua. Berokuntza eta igogai-
luarekin.
Ibarra. Bi logelako etxebizitza.
Eraberritua.
Irura. Etxebitza atikoan. Hiru logelakoa.
Kanpoaldera, oso eguzkitsua, 237.500
euro. 
Tolosa. San Esteban auzunean, bi gela-
ko etxebizitza, igogailuarekin eta guztiz
berritua. 
Tolosa. Eraberrituriko bi etxebizitza sal-
gai, garejearekin eta txokoarekin.

Tolosa. Pedro de Tolosa. 
122 m2ko etxebizitza, garajea eta tras-
telekua.
Tolosa. Belate inguruan, azken lau
garaje itxiak. Eraiki berriak.
Tolosa. Agintari kalea. Bi logelako etxe-
bizitza. 70 m2.
Tolosa. Gernikako Arbolan, merkatari-
tzarako lokala bi solairurekin, bakoitzak
35 m2.
Tolosa. Zumalakarregi kalean. 1. solai-
ruan eta 4.an, kanpora ematen duten
bista honekin. 

Tolosa. Berazubin, eraberrituriko etxe-
bizitza, kanpoaldera, ikuspegi ederrak.  
Tolosaldea. Baserria 10.000 m2ko lur-
sailarekin, egoera onean.
Orio. Aita Lertxundi kalean etxebizitza.
78 m2, kanpoaldera, oso egoera
onean.

Igandean Larresorora 
joango dira herritarrak

LEABURU-TXARAMA�GIZARTEA

Lapurdira joan nahi dutenentzat izena 
emateko azken eguna bihar izango da

A. IMAZ

Hilaren 29an, igandea, Leabu-
ru-Txaramatik urtero bezala
Larresorora (Lapurdi) egun
guztirako irteera antolatu
dute. Bertara iristean,
13:00etan zintzur bustitzea
egingo dute; 13:30ean Harriz-
ko Zubian bazkaltzeko.
18:00etan talo jatea eta erro-
meria izango dira bertan, ani-

mazioa Holako taldearen es-
kutik izango delarik.

Bidaiaren kostua 20 euro-
koa izango da eta izena eman
nahi duenak, bihar izango du
azken eguna udaletxean edo
943 67 59 31 zenbakian.

Autobusa berriz, Leaburu-
tik 10:15ean irtengo da eta
Txaramatik 10:30ean. Antola-
tzaileek «urteroko hitzordu-
ra» animatzeko deia egin dute.

Larresorokoek Leaburu-Txaramara eginiko bidaia. IBON AZPILIKUETA

IBARRA�

Deia herritik
kanpo bizi diren
ibartarrentzat 
Ibarrako Udaletik jakinarazi
dutenez, kanpoan bizi diren
ibartarrek Sanbartolome
jaietako esku-programa jaso
dezaten, Kultur Etxera telefo-
noz dei dezakete edo senide-
ek Kultur Etxean bidali nahi
duten lekuaren helbidea aur-
keztu behar dute nahi izanez
gero.

IBARRA�

Helduen
danborrada
entseguak
San Bartolome jaietako dan-
borrada nagusirako entse-
guak etzi eta abuztuaren 20
eta 21an izango dira. Parte
hartu nahi dutenek,
21:00etan izango dute hitzor-
dua Belabieta kiroldegian.
Danborradan atera ahal iza-
teko, gutxienez entsegu bate-
tan parte hartu behar da.



MMeennddiiaallddeekkoo  AAggeennddaa
2211  mmaarrttxxaann  jjaarrrriikkoo
dduuttee  LLeeiittzzaallddeeaann

ERREDAKZIOA

Araitz, Arano, Areso, Betelu,
Goizueta, Larraun, Lekunberri
eta Leitzako udalek helburu
eta indarrak batu dituzte eta
zonaldearen garapen iraunko-
rrerako proiektua abiarazi
dute: Mendialdeko Agenda 21.

Mendialdeko Agenda 21 zo-
naldeko 8 udalerrien proiektu
bateratua da eta bere osotasu-
nean Nafarroako Gobernuko
Ingurumen, Lurralde Antola-
mendu eta Etxebizitza Sailak
diruz lagunduta dago. Proiektu
honen helburua, beraz, elkar-
lanean zonalderako garapen
iraunkor eta orekatu baten
alde jardutea da. Are gehiago,
datozen 5-10 urteetan herrita-
rrek nolako garapena nahi du-
ten zehaztea du helburu.

Mendialdeko udalek garape-
naren inguruan duten ikus-
puntua azaldu dute. «Denbo-
ran iraunkorra izango den ga-
rapena; eta, beraz gure
herrietako ingurumen, lurral-
de, kultur, ekonomia, gizarte…

GIZARTEA�

Proiektua Leitza, Areso, Araitz, Arano, Betelu, Goizueta, 
Larraun eta Lekunberriko Udalek elkarlanean egingo dute

Leitzak ere Mendialdeko Agenda 21 izeneko proiektuan parte hartuko du. HITZA

mailako errealitatea kontutan
hartuko duena. Eta guztion ar-
tean zehaztu beharrekoa; bizi-
lagunen, elkarteen, enpresen,
dendarien, Udalen… eta oro-
korrean zonaldearen etorkizu-
narekiko interesa duen edono-
rren partehartzearekin».

Lehenengo urratsa: inkestak

Proiektu honen baitan gauza-
tuko diren lehen ekintzen arte-
an, zortzi herri hauetan inkesta
bat burutuko da. Inkesta honek
hainbat gaien inguruan Men-
dialdeko biztanlegoaren iritzia
ezagutzea du helburu. Guztira
310 inkesta egingo zaizkie zo-
naldean bizi diren eta 20 urte
baino gehiago dituzten beste
hainbat bizilagunei. Inkesta
hauek anonimoak izango dira.

Mendialdeko Agenda 21ari
forma eta edukia emateko egin
beharreko bideak (alegia, ga-
ratu beharreko prozesu tekni-
ko eta parte-hartzaileak) gutxi
gorabehera urte eta erdiko
iraupena izango du eta horre-

tarako Terra-Prometea enpre-
saren laguntza teknikoa izanen
dute mendialdeko udalek. In-
kestak egiteko zonaldeko per-
tsonak kontratatu dituzte, be-
raiek ibiliko dira inkestatzaile
lanetan uztailean eta abuztuan
herriz herri. «Ondoren, Udalen
eta gu guztion ardura izango
da Agenda 21a martxan jarri
eta egi bihurtzea, berau osatu-
ko duten proiektu eta ekintza
konkretuak garatuz».

Inkesta hauen emaitzak uda
amaitu ondoren emango dituz-
te ezagutzera, interesa duen
herritar ororentzat irekia izan-
go den aurkezpen publikoan.

AAGGEENNDDAA  2211�DATUAK 

AGENDA 21
Zonaldea. Leitza, Areso,
Araitz, Arano, Betelu, Goizueta,
Larraun eta Lekunberri.
Helburua. Elkarlanean
zonalderako garapen iraunkor
eta orekatu baten alde
jardutea. 

Pausoak. Uztaila eta abuztuan
310 inkesta egingo zaizkie
zonaldean bizi diren eta 20
urte baino gehiago dituzten
bizilagunei. Inkestak
anonimoak izango dira.
�Uda amaitu ondoren
inkesten emaitzak ezagutzera
emango dituzte.

Hormak mintzatzen direnean
N. Garzia�Atekabeltzeko bigarren urteurrenaren ospakizunen
barruan asteburu honetan Gaztetxeko horma batean graffiti bat
egin dute. Ostiralean hasi eta larunbatean amaitu zuten artelana,
eta hainbeste ordutako lanaren ondorioa argazkian ikus daite-
ke: asteburutik aurrera Gaztetxeak leiho bat gehiago du N. G.

LEITZA�GAZTETXEA

Aurreran Ikurrinaren 
inguruko bilera egin dute 

LEITZA�POLITIKA

Ezker abertzalea datozen lau urtetan 
izango duen jarrera zehazteko bildu zen

ERREDAKZIOA

Astelehen iluntzean Leitzako
ezker abertzaleak hurrengo 4
urtetan ikurrinaren inguruan
izango duen jarrera zehazteko
bilera egin zuten Aurreran.

Xabier Zabalo Leitzako al-
kateak gai honekiko dagoen
«hoztasuna» azpimarratu du.
«Gai hau oso garrantzitsua da
eta jendearen parte-hartzea
ezinbestekoa da. Ez da Leitza-
ko herriaren gaia soilik, baita
Nafarroako beste herriena

ere, eta denen artean plangin-
tza bat adostu nahi da, Gober-
nuaren aurrean erantzun ba-
teratu bat izateko».

Leitzari dagokionez, herria-
ren inplikazioaren garrantzia
azpimarratu du Zabalok.
«Denboran zehar plangintza
bat egin nahi dugu ikurrina-
ren gaia aurrera ateratzeko.
Hau ez da soilik ezker aber-
tzalearen lana. Beste abertza-
leen inplikazioa ere bilatu
nahi dugu, gaia elkarlanean
aurrera eramateko».

Sestorain, Zabalo eta Gastearena, astelehenean, Aurreran. N. GARZIA



AAGGEENNDDAA�

DEIALDIAK

Altzo. Zikiro-jatea hilaren
30ean. 200 lagunentzako
lekua dago. Txartelak (20
euro) lehenbailehen erostea
eskertu dute antolatzaileek,
Arandia jatetxean.
Villabona. Santio Eguna.
Egitaraua: 08:00etan, diana-
kalejira Tolosako
dultzaineroekin; 09:00etan,
sokamuturra Larrean;
11.00etan, haur jaialdia
Arroan Bihar taldearen
eskutik; 12:00etan meza
nagusia parrokian;
12:00etan Cantares de
guanajuato rantxera taldea
kalez kale; 13:00etan, udal
korporazioaren bisita
Santiago egoitzara,
anoetako txistulari bandak
lagunduta; 13:00etan,
Cantares de guanajuato
rantxera taldea plazan;
17:00etan, Oiñargi eta
Oinkariko dantzari txikien
merienda Txermingo
ikastolan; ondoren, kalejira
plazara; 17:30ean, Oiñargi
eta Oinkariko dantzari
txikien emanaldia plazan;
19:00etan, sokadantza
plazan, Oinkari dantza
taldearen eskutik;
20:00etatik 21:30era ta
23:00etatik 20:30era
dantzaldia Laiotz taldearekin
plazan.

ERAKUSKETAK

Zizurkil. Street Art
ikastaroan parte hartu duten
gazteen skate taulen
erakusketa Atxulondo kultur
etxean. Ostiralera arte
16:00etatik 19:30era.

GUARDIAKO FARMAZIAKK

Gaur
Leitza. Erbiti, O. Lizarraga, 7. 112.
Tolosa. Etxebeste, J.M. Gernikako
arbola, 3. 943 651040.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa
magazina: eguraldia Joxe 
Landarekin, Tolosaldekoe eta
Leitzaldeko HtITZAren errepasoa,
elkarrizketak, agenda, lehiaketa, disko
eskainiak...
18:00-20:00. Tolosaldeko ahotsa
(errepikapena).
20:00-21:00. Irauli uhinak.
21:00-23:00etara. Bide 
okerretik.

�HITZAk ez du bere gain hartzen

egunkarian adierazitako esanen eta

iritzien erantzukizunik.

AAGGUURRRRAAKK�

Ezker-eskuin: Gorka Otaegi, Virginia Etxarri, Jon Miranda eta Amaia Goikoetxea atzo. I. GARCIA

UUddaa  ffrreesskkooaa  uuhhiinneettaann
ANOETA�Txolarre irratikoek udan izango duten programazio zabala aurkeztu

dute; ‘Tolosaldeko Ahotsak’ atseden hartu eta ‘Udaon’ saioa izango da entzungai

ERREDAKZIOA

E txean geratzen direnen-
tzat uda freskoagoa iza-
teko programazio zabala

aurkeztu zuten atzokoan Txola-
rre irratiko Jon Miranda, Amaia
Goikoetxea, Gorka Otaegi eta
Virginia Etxarrik. Ikasturtean
zehar goiz partean entzungai
izaten den Tolosaldeko Ahotsa
saioak hilabetez oporrak hartu
eta Udaon magazinak ordez-
katuko du egunero, 12:00etatik
13:00etara.

Txolarreko arduradunek
azaldu dutenez, urtean zehar
Txolarren entzungai izan diren
elkarrizketa «interesgarrie-
nak» izango dira saio berria-
ren ardatz nagusia. Honekin
batera, agendari errepasoa
eman eta abuztuan zehar iza-
ango diren festen jarraipena
egingo dute (Larraul, Ikazte-
gieta, Albiztur, Aduna, Hernial-
de, Zizurkil Goia, Baliarrain,
Gaztelu, Berastegi, Orendain,
Bidegoian, Amezketa, Ibarra
eta Berrobin).

Asteko egun bakoitzean gai
zehatz bati eskainiko diote tar-
tea irratian. Hala, astelehene-
tan kirolari egingo diote tartea;
asteartetan, literatura izango
dute hizpide, asteazken eta
igandetan pertsonaia ezberdi-
nei egindako elkarrizketak
ekarriko dituzte gogora. Honen
harira, Aitor Esnaola, Carlos
Peña, Ramon Olasagasti, Anjel
Lertxundi, Laura Mintegi, Juan
Kruz Igerabide, Ana Urkiza,
Arantxa Iturbe, Pello Zabala,
Joxe Landa... pertsonaiei egini-

ko elkarrizketak izango dira
entzungai.

Halaber, ostegunetan es-
kualdean «eztabaidagai izan
diren gaiak» ere ekarriko di-
tuzte irratira, besteak beste,
errausketa, nekazaritza biolo-
gikoa edota herri txiken lana.
Asteburuan ere izango da zer
entzun Txolarren. Hain zuzen,
larunbat eguerdian, munduko
txoko ezberdinak bisitatzeko
baliatuko dituzte «eskualdeko
hainbat lagunekin batera».

Iluntzean ere saio berriak

Eguna ohiko musika progra-
mazioaz osatuko dute Txola-
rrekoek. «Estilo ezberdinetako
doinuez gozatzeko aukera
izango da, eguneko 24 ordue-
tan; bai zuzenean, irrati bidez,
edota internetez», azaldu dute.

Baina iluntze partean ere an-
tolatu dituzte beste saio ba-
tzuk. Hain zuzen, astearte eta
ostiraletan, 20.00etan, Barka-
menik ez izango da. Ikasturte-
an izandako formatua adatu
eta zinemaz aritzeaz gain, mu-
sika eta bidaiak ere hartuko di-
tuzte hizpide, Unai Mendiluze-
ren gidaritzapean. «Udan ho-
netarako proposamen ugari
jasotzeko aukera izango
dugu», diote irratioek.

Eta abuztuaren 19tik aurrera
Gorka Otaegi eta Virginia Etxa-
rriren eskutik, 38 gradu, bero-
tan urtu ez zaitezen saioa izan-
go da entzungai ostegunero,
20:00etan. Bertan «udan ohi-
koak diren kontuen inguruan
ariko gara». Elkarrizketak, pro-
posamenak, erreportajeak eta
entzuleen zuzeneko parte-har-
tzea izango dira ardatzak.

LUZE BEZAIN BIZIAK
Atzo hasi eta zortzi egunez adin guztiei zuzenduriko egitarau oparoaz 

gozatu ahal izango dute billabonatarrek nahiz kanpotik gerturatzen direnek

N. URBIZU

tolosaldea eta leitzaldea

hitz VILLABONAKO JAIAK
GGeehhiiggaarrrrii  bbeerreezziiaa�Asteazkena�2007-07-25�TTeessttuuaakk::  Iñigo Terradillos

ETA MUSIKA EZIN FALTA

Egunero egitarau oparoa es-
kaintzea «nahiko zaila» dela ai-
tortu du Hautsi Izagirre kultur
zinegotziak. Hala ere, musika
present egongo da egunero.
Ohiko berbenekin batera,
biharkoa gau interesgarria
izango da, musikari dagokio-
nez, 23:30etik aurrera, plazan.
Baita, igandeko Gazte Egune-
koa ere.

Delorean. Zarautzen sortu zen
2000. urtean. Hasieran pop-tal-
de bat osatzeko asmoa zuten,
baina, kontzertu batzuk eman

Delorean, Sexty Sexers eta Nunbait taldeek kontzertua eskainiko dute bihar, eta Impekables 
eta Hesian taldeek, berriz, igandeko Gazte Egunean; ohiko dantzaldiek ere ez dute hutsik egingo

Delorean taldea ariko da Villabonan. HITZA

ostean, sintetizatzaileak erabil-
tzea gustuko zutela ohartu zi-
ren eta pixkanaka taldearen
musika-estetika aldatzen joan
zen. Iaz Into the plateau diskoa
kaleratu zuten, laugarrena,
hain zuzen. Gero eta dantzaga-
rriagoak diren erritmoak jorra-
tu dituzte.
Sexty Sexers. Orain dela lau
urte eratu zen Sexty Sexers tal-
dea,Ameba izenarekin.Berata-
rrak dira eta euskal rock-and-
rollaren eszena aberastu nahi
dute.
Nunbait. Herriko talde hau

2004 urtean sortu zen. Lehen-
dik Jon eta Mikel ibili ziren ba-
teria jotzen eta talde bat osa-
tzeko asmoz Sergio eta Iñakire-
kin hitz egin, eta gerora, Iban
abeslaria ere sartu zen taldea
osatuz. Urte bereko abuztuan
lehen kontzertuan eskaini zu-
ten Villabonako Gaztetxean.
Impekables. Gazte Egunean,
21:15ean plazan. 2006an sortu
zen Iruñeko talde hau.
Hesian. Gazte Egunean, herri-
ko plazan, 21:15ean ariko di-
ra. Olaztiko taldea da. Euskal 
rocka jorratzen dute.

BIGARREN URTEZ, EUSKAL JAIA
«Lehen aldiz jendetsuak diren
ekitaldira, gehienetan, hurren-
go urteetan jende gehiago hur-
biltzen da». Halaxe iragarri du
Hautsi Eizagirre kultur zinego-
tziak Euskal Jaiaren arrakasta.
Bigarren aldiz egingo dute san-
tioetan, larunbat honetan. Sal-
to eta jauzi, euskaraz bizi lelo-
pean arratsaldean hasi eta
iluntzera arte egitarau oparoa
antolatu dute plazan, ordurako
prestatze lanetan izango diren
zikiroak bertan dituztela.

18:00etan, sagardo dastake-
ta egingo dute, pintxo batzuk
lagunduta eta Laja, Eguren eta
Ziolar trikitilariek alaituta.
19:30ean, bertsolarien txanda
helduko da, Andoni Egaña eta
Sebastian Lizaso ariko direla-
rik. 20:00etan, berriz, errome-
rirako prestatuko dira bertara-
tuak. Eta 21:00etan mahai in-
guruan bilduko dira, zikiro
jatean. Gauerdi alderako jada-
nik giroa nahikoa bero egongo
den arren, musika Patxi eta
konpainiaren eskutik helduko
da.

Antolatzaileen helburua
«usadioak gogoratuz, jai polita
egitea» da eta horretarako,
besteak beste, jendea garaiko
euskal jantziekin parte hartze-
ra animatu nahi dute. Giro ona,
beraz, ziurtaturik.

‘Salto eta jauzi, euskaraz bizi’ lelopean Euskal Jaia egingo dute larunbat 
honetan herriko plazan; egitarau zabala prestatu dute

Iazko Euskal Jaian jendea herriko plazan, zikiroa prestatzen ari zen bitartean. I. GARCIA

II tolosaldeko eta leitzaldeko hitza
ASTEAZKENA, 2007ko uztailaren 25a SANTIO JAIAK�Musika tolosaldeko eta leitzaldeko hitza

ASTEAZKENA, 2007ko uztailaren 25a IIISANTIO JAIAK�Berezienak

Koadrilen
artekoa «beti
jendetsuena»
Ekitaldi ugari izan ohi dira
Santio jaietan. Kalera atera
eta gazte bati galdetuz gero,
harek «Koadrilen Eguna one-
na» dela esango dizu. Adine-
ko bat igaro eta harek ere
erantzun berdina izan du,
«koadrilen artekoa, beti one-
na».

Izan ere, Koadrilen Eguna
izan ohi da egitarauaren bai-
tan arrakastarik gehien iza-
ten duena. Hautsi Izagirre
kultur zinegotziak bat egiten
du baieztapen honekin. «Oso
berezia da herri gehiena ber-
tan biltzen delako». Etxe-
Ondo zelaian egingo dute
aurten —eguraldiak lagun-
tzen badu— etzi. Aurten le-
hen aldiz txarangaren doinu-
pean egingo dute koadrilek
kalejira bertaraino. Azpiegi-
tura Udalak jartzen du —ma-
haiak, aulkiak, …—eta koa-
drilen esku geratzen dira ja-
naria eta edariak. Ondoren
txarangarekin jaisten dira
berriro ere herrira. «Orduan-
txe izaten da bizilagunek-eta
ura botatzen dietela koadri-
lei, une hori ikaragarria iza-
ten da».�

Koadrilen Eguna, iaz. I. GARCIA

DDAANNTTZZAALLDDIIAAKK�

Laiotz. Gaur 20:00etatik
21:30era eta 23:00etatik
02:30era.
Kupela. Koadrilen Egunean,
etzi, 19:30etik 21:30era eta
00:00etatik 03:00etara.
Patxi eta konpainia. Euskal
Jaiaren baitan, larunbatean,
00:00etatik aurrera.
Abiba disko festa. 23:30etik
03:30era igandean, Haurren
eta Gazteen Egunean.
Imuntzo eta Beloki. Hilak
30, astelehenean, (Jubilatuen
Eguna), 00:00etatik
04:00etara.
Egan. Hilak 31, asteartea
(San Inazio Eguna),
20:00etatik 21:30era eta
22:30etik 00:30era.



IV tolosaldeko eta leitzaldeko hitza
ASTEAZKENA, 2007ko uztailaren 25a SANTIO JAIAK�Elkarrizketa

«Adin guztietako jendeak esango dizu
jaietan onena Koadrilen Eguna dela»

Lehendabiziko aldia du zinegotzi bezala Hautsi Izagirre billabonatarrak; «espero
baino lan handiagoa» izan arren, «oso gustura» dago erronka berriarekin

HHAAUUTTSSII  IIZZAAGGIIRRRREE�KULTUR ZINEGOTZIA

I. GARCIA

Kargua hartu eta ez du atsede-
nerako aukerarik izan Hautsi
Izagirre kultur zinegotziak (Vi-
llabona, 1977). Santio jaien
prestaketekin bete-betean ari-
tu da azken hilabetean. Dena
den, «gogotsu» azaldu da zine-
gotzi bezala berarentzat lehen
jaiak izango direnen atarian.
ZZeeiinnttzzuukk  iizzaannggoo  ddiirraa  aauurrtteenn--
ggoo  jjaaiieettaarraakkoo  ssaarrttuu  ddiittuuzzuueenn
aallddaakkeettaakk??
Jai batzordeak ia prestatuta
zuen egitaraua gu sartzerako,
izan ere, beraiek prestatu ohi
dute. Aldaketa batzuk egon
dira, baina egunari dagokio-
nez, eta ez ekitaldiei dagokio-

nez. Aipatzekoa, agian, aurten,
lehengo urtean ez bezala zeze-
nak egongo direla, baina ez
plazan, orain arte bezala, bai-
zik eta Larrea auzoan. Eta, ho-
rretaz gain, haurrentzako eki-
taldiak zabaldu egin ditugu
gehiago herri osoan zehar.
ZZeerr  nnaabbaarrmmeenndduukkoo  zzeennuukkee
eeggiittaarraauueettiikk??
Oinkarik gonbidatuta, Bartze-
lonako dantza talde bat dator
emanaldia eskaintzera, eta hau
oso berezia izango da. Iaz, es-
treinakoz Euskal Jaia izan zen,
eta oso ondo atera zen, eta aur-
ten ere hala izatea espero
dugu. Musika ere aipatu behar

da, egitarauan pisu handia
izango baitu. Kontzertu garran-
tzitsuak izango dira. Eta dene-
tan onena, eta nabarmendu
nahiko nukeena Koadrilen
Eguna da.
ZZeerrggaattiikk??
Gaztetxoenetik hasi eta hel-
dueneraino, adin guztietako
jendeak esango dizu jaietan
onena Koadrilen Eguna dela.
Gasolindegi ondoan biltzen
gara, eta aurten, berrikuntza
bezala, txarangarekin igoko
gara goizetik hara; lehen baz-
kalostean igotzen zen. Oso giro
polita sortzen da egun hone-
tan.
FFeessttaa  lluuzzeeaakk  aannttoollaattzzeenn  ddiittuu--
zzuuee..
8 egun dira denera, eta gaine-
ra, kontuan hartzen badugu
Garagardo Azokaren astebu-
rua egun asko izaten dira ja-
rraian jai giroaz gozatzeko.
Hainbeste egun betetzeko oso
gustura geratu gara ekitaldie-
kin, eta uste dugu jendea ere
gustura geratuko dela.
ZZeeiinn  ddaa  zzeehhaazzkkii  zzuurree  llaannaa  jjaaiieeii
ddaaggookkiioonneeaann??
Koordinazio lana da, baina ez
dut nik bakarrik egingo, hor
egongo dira beste zinegotziak
ere. Gainera, langileak ere kon-
tratatu ditugu jaietarako.
ZZeerr  mmoodduuzz  iikkuusstteenn  dduuzzuu  zzuurree
bbuurruuaa  zziinneeggoottzzii  bbeezzaallaa??
Ondo. Lan handia da, baina jo-
ango gara pixkanaka ohitzen.
Oraindik aste gutxi igaro dira,
eta gainera, hasi eta segituan
jaien gaia izan dut.
UUrrtteeaann  zzeehhaarr  zzeeiinn  hheellbbuurruu  ddii--
ttuuzzuu  kkuullttuurraa  ssuussttaattzzeekkoo??
Zinema martxan jarri nahi dut
berriro, baina ez pelikulekin
bakarrik, baita antzerkiekin
ere. Dena den, jaiak bukatu on-
doren izango da lasai horretan
guztian pentsatzeko unea.

JAIAK

«Egun asko izaten dira,
baina hainbeste egun
betetzeko oso gustura
geratu gara antolatu
ditugun ekitaldiekin»

BERRIKUNTZAK

«Zezenak izango dira
Larrea auzoan, eta
haurrentzako ekitaldiak
herri guztian zabaldu
nahi izan ditugu»

KULTURA SUSTATZEA

«Zinema martxan
jartzea da nire asmoa,
baina ez pelikulekin
bakarrik, baita
antzerkiekin ere»


